
Annotatsiya. O ‘tkir respirator virusli infeksiyalari bilan kasallanganlar og ‘iz bo ‘shlig ‘i va nafas
yo ‘llari shilliq pardasida ko ‘paygan ikkilamchi patogen bakteriyalar bir necha haftalab, ba’zan bir necha
oylar kasallikning cho ‘zilishiga sabab bo ‘ladi. O ‘RVI kasalliklarida ko ‘p migdorda piyoz iste ’'mol qilish
ikkilamchi infeksiyalarning shilliq qavat to ‘qimalarida shartli patogen mikroblarning ko ‘paymasligiga
to ‘lig asos bo ‘la oladi.

Kalit so‘zlar: og ‘iz bo ‘shlig ‘i, fitonsid, piyoz, virus, kandida, zamburug‘, shartli patogen, infeksiya

Kech kuz, qish va erta bahor oylari uchun mavsumiy bo‘lgan yuqori nafas
yo‘llarining viruslar (gripp, paragripp, adenovirus, koronavirus, RS- virus va
boshka viruslar) tomonidan o‘tkir yallig‘lanishi nafas yo‘llari va og‘iz bo‘shlig‘i
shillig gavatlarida ikkilamchi infeksiya — shartli patogen bakteriyalarning
rivojlanishi uchun asosiy omildir. Bunday virusli kasalliklar turidan kelib chiqib 3-
5 kundan 7-14 kungacha davom etadi va organizmda immunitet hosil bo‘lgach
elliminatsiyalanadi. Ammo, ular zararlagan shilliq kavatlarga kirib ko‘paygan
ikkilamchi patogen bakteriyalar bir necha haftalab, ba’zan bir necha oylar
kasallikning cho‘zilishiga sabab bo‘ladi.

An’anaviy tibbiy amaliyotda bunday virusli infeksiyalar asoratlanmasligi
uchun antibiotiklar qo‘llanilib, ikkilamchi infeksiyalar oldi olinadi. Ammo,
antibiotiklar organizmning immun himoyasini pasaytirishi, organizm normal
mikroflorasiga keskin ta’sir ko‘rsatib disbakteriozlarni keltirib chikarishi, moddiy
va funksional kumulyatsiyasi sababli nojuya ta’sirlar keltirib chiqarishi
ko*pchilikka ayon.

Tadqiqotning magqsadi. O‘tkir respirator virusli infeksiyalari bilan
kasallanganlarning og‘iz bo‘shlig‘i shilliq pardasida uchraydigan ikkilamchi
bakterial infeksiyalarga piyoz fitonsitlarining ta’sirini o‘rganish.

Materiallar va usullar.

2023 yilning yanvar — mart oylarida o‘tkir respirator virusli infeksiyalari
(O‘RVI) bilan kasallangan 31 nafar (tajriba guruxi) va kasallanmagan 14 nafar
talabalar (nazorat guruxi) og‘iz bo‘shlig‘i shilliq gavatlarida ikkilamchi — shartli
patogen bakteriyalarni ajratib olish uchun so‘lak olinib, 1% li shakarli agar, 5% li
gonli agarli mubhitlarga (nazorat) hamda piyoz fitonsidi ta’sirini o‘rganish
magqsadida piyoz shirasi tomizilgan oziq muxitlarigaekildi. Termostatda 37°S da 1
sutka o‘stirilgandan so‘ng ular qiyosiy o‘rganildi — surtmalar tayyorlanib Gramm
usulida va metil ko‘ki bo‘yog*‘i bilan bo‘yalgach mikroskop ostida ko‘rildi.

Tadqiqot natijalari.

O‘RVI bilan kasallangan talabalar so‘lagi ekilgan, piyoz shirasidan holi oziqli
agarda oq, sariq va tillarang stafilokokklar, gemolitik streptokokklar (hamda
pnevmokokklar), kandida va boshka shartli patogen mikroblar ko‘p miqdorda o‘sib
chiqdi (1-rasm).

2-rasm

Oziq muhitining piyoz shirasi tomizilgan boshga yarmida kandida
zamburug‘lari va morfologik o‘zgarishga wuchragan kam miqdordagi
mikroorganizmlar o‘sib, nisbatan — toza, tiniqg maydon hosil bo‘ldi (2-rasm).

Sog‘lom talabalar so‘lagi ekilgan oziq muhitlarda kam miqdorda stafilokokk,
streptokokklar, ko‘plab peptokokklar va diplokokklar difteroidlar va veylonellalar,
achitqisimon zamburug‘lar o‘sib chiqdi.

Oziq muhitning piyoz shirasi tomizilgan qismida esa bu bakteriyalar o‘sib
chigmadi va tiniqg maydon kuzatildi.

O‘tkazilgan tajriba O‘RVI kasalliklarida ko‘p miqdorda piyoz iste’mol qilish
ikkilamchi infeksiyalarning shillig qavat to‘qimalarida shartli patogen

mikroblarning ko‘paymasligiga to‘liq asos bo‘la oladi. Piyozdagi fitonsid moddalar
nafaqat bakteriyalar, sodda hayvonlar, zamburug‘ va mikobakteriyalarga ta’sir
ko‘rsatadi, balki viruslarning hujayra ichida sintezini sekinlashtirishi, hamda
buyrak usti bezining qitiklashi natijasida organizmning reaktivligini oshirishi ham
adabiyotlarda qayd etilgan. Qolaversa, piyozda S, V vitaminlari, provitamin A va
boshqga qimmatli kislotalarning borligi ko‘pgina ilmiy asoslangandir.

Xulosa:

1. Ovqgat ratsionida doimiy ravishda xom piyoz bo‘lganda, organizmda
kasallik qo‘zg‘atuvchi Gramm musbat va Gramm manfiy kokklar,
mikobakteriyalar, kandida va sodda xayvonlar ko‘payishi uchun imkoniyat
bo‘lmaydi.

2. Sintetik yoki yarim sintetik yo‘llar bilan olingan antibiotiklarning nojuya
ta’sirlari piyozda yuk. Bu esa O‘RVI kasalliklarining qisqa vaqt ichida asoratsiz
tuzalishiga olib keladi.

